
Kjartan Már Kjartansson bæjarstjóri 
Reykjanesbæjar greindist með blöðru-
hálskirtilskrabbamein í júlí 2024 og 
lærði að hlusta á líkamann, forgangs-
raða orku og sýna sjálfum sér mildi.

Að læra að sýna sjálfum sér mildi

K
jartan Már Kjartansson greindist með 
blöðruhálskirtilskrabbamein í júlí 2024. 
„Það var auðvitað mikið áfall að fá þessar 
fréttir,“ segir hann, „en vegna þess sem 
á undan var gengið, hækkað PSA-gildi, 
ýmis einkenni, bólgur og sýkingar, kom 
þetta ekki á óvart.“ Hann hafði verið í 
reglubundnu eftirliti hjá þvagfæralækni og 
fór strax á fund hans eftir greiningu. Þar 
var honum kynnt andhormónameðferð í 

töfluformi sem hófst samdægurs.

Starfsfólkið englar í mannsmynd
Kjartan segir að hann hafi upplifað stuðning og þjónustu 

heilbrigðiskerfisins á mjög jákvæðan hátt. „Ég hafði því 
miður nokkra reynslu af svipuðu ferli áður þar sem eigin-
kona mín greindist með krabbamein árið 2002,“ segir hann. 
„Þegar ég fór sjálfur í gegnum þetta fann ég hvað starfsfólk-
ið á geisladeild Landspítalans og í Ljósinu var ómetanlegt. 
Þetta eru englar í mannsmynd.“

Hann fór í geislameðferð fjórum mánuðum eftir greiningu, 

í nóvember og desember 2024, og nýtti hvert tækifæri til að 
sækja fræðslu og aðstoð í Ljósinu við Langholtsveg.

Í febrúar 2025 taldi Kjartan sig tilbúinn að snúa aftur til 
vinnu en fljótlega áttaði hann sig á að hann hafði farið of 
bratt af stað. „Eftir fjórar andlega erfiðar vikur áttaði ég mig 
á því að ég var ekki tilbúinn. Ég tel að þjónusta og starfsemi 
Ljóssins hafi skipt sköpum í hversu vel mér hefur gengið að 
komast aftur til starfa og virkni. Ef ég hefði ekki notið þeirrar 
margvíslegu þjónustu sem þar er í boði er líklegt að ég væri 
enn í veikindaleyfi með tilheyrandi kostnaði og óþægindum. 
Ég vona og treysti því að ráðamenn þjóðarinnar sjái ljósið og 
tryggi traustan rekstrargrundvöll Ljóssins, sem svo margir 
eiga svo mikið að þakka,“ segir hann.

Samtalið er valdeflandi
Kjartan segir að lyfin sem hann tekur hafi þau áhrif að 

hann þurfi að hvíla sig um miðjan dag og hann leyfi sér það. 
„Ég tek langt matarhlé og hvíli mig. Ég er mjög þakklátur 
samstarfsfólki hjá Reykjanesbæ sem sýnir mikinn skilning á 
þessari þörf fyrir hvíld.“

Stuðningsnetið hefur skipt sköpum í bataferlinu. „Jóna mín 

og börnin okkar hafa verið minn stærsti styrkur,“ segir hann. 
„Sérfræðingar Ljóssins og geðteymis HSS hafa líka hjálpað 
mér mikið auk annarra karla sem hafa deilt eigin reynslu af 
sjúkdómnum.“

Kjartan segir að hann hafi tekið þá ákvörðun að tala 
opinskátt um veikindin og það hafi haft jákvæð áhrif. „Þegar 
maður opnar á samtalið koma margir að máli við mann að 
fyrra bragði. 

Ég hef líka sótt fundi hjá krabbameinsfélaginu Framför í 
Grafarvogi sem hafa verið bæði fræðandi og valdeflandi. 
Maður verður svolítið lítill í sér við svona fréttir og það hjálp-
ar að finna að maður er ekki einn í þessu.“

Þakklátur fyrir stuðninginn
Kjartan segir að hreyfing hafi einnig verið mikilvægur hluti 

af endurhæfingunni. Hann hefur notið dyggrar aðstoðar 
Einars Inga Kristjánssonar, einkaþjálfara og eiganda líkams-
ræktarstöðvarinnar Alpha Gym í Reykjanesbæ. „Einar hefur 
verið mér mikill stuðningur, og það sama má segja um vini 
mína og íbúa bæjarins sem hafa sent mér hlýja strauma og 
falleg skilaboð,“ segir hann þakklátur.

Kjartan Már Kjartansson bæjarstjóri Reykjanesbæjar greindist með blöðruhálskirtilskrabbamein í júlí 2024  
og lærði að hlusta á líkamann, forgangsraða orku og sýna sjálfum sér mildi. Stuðningur frá fjölskyldu,  
heilbrigðiskerfinu og öðrum sjúklingum skiptir sköpum, og opinská umræða reynist valdeflandi.



2	 BLÁI TREFILLINN� FIMMTUDAGUR 6. NÓVEMBER 2025

K
rabbameinsfélagið Framför, félag karla með krabbamein í 
blöðruhálskirtli og aðstandenda, var stofnað 12. febrúar 2007. 
Tilgangur félagsins er að styðja karla með krabbamein í blöðru-
hálskirtli, maka þeirra og aðstandendur. Krabbameinsfélagið 

Framför starfar á landsvísu sem sjálfstætt stuðnings- og áhugamanna-
félag og er aðildarfélag í Krabbameinsfélagi Íslands og í samstarfi við 
Ljósið endurhæfingarmiðstöð. Auk þess kynnir félagið öll úrræði sem 
mögulega gætu komið sér vel.

SMjúk lendingT9 jÀfningjÀstuðningur og rÁðgjöf
Internetið er ágætt til síns brúks en það þarf samt að fara varlega ef 

byggja á viðbrögð á upplýsingum sem þar fást, þegar krabbamein er 
annars vegar, sérstaklega þegar um er að ræða fyrstu viðbrögð þegar 
áfall við greiningu er í hæstu hæðum.

Hjá Krabbameinsfélaginu Framför er stundum sagt að við séum „fyrsta 
hjálp“ að ná körlum og/eða mökum inn í „mjúka lendingu“. Við í félaginu 
höfum allir fengið krabbamein í blöðruhálskirtli og tekist á við framhaldið 
á ýmsa vegu; sumir farið beint í brottnám, aðrir í virkt eftirlit (jafnvel í mörg 
ár) enn aðrir í geisla og margir glíma við fylgikvilla meðferða. Við þekkjum 
því hvernig er að vera í stöðu karla sem fá krabbann.

Best er að hafa fljótlega samband við okkur – við gerum allt sem við 
getum og ef það er 
betra fyrir viðkomandi 
að fá aðra þjónustu þá 
þekkjum við ágætlega 
til. Allt snýst um að 
veita sem bestar upp-
lýsingar og aðstoð.
Meginverkefni  
félÀgsins eru: ​

• Að ljá körlum með 
krabbamein í blöðru-
hálskirtli rödd í almennri 
umræðu og tala þeirra 
máli við yfirvöld.

• Að gefa út fræðslu-
efni um krabbamein 
í blöðruhálskirtli og 
fylgikvilla þess, bæði 
fyrir sjúklingana sjálfa 
og aðstandendur.

• Stuðla að meiri lífs-
gæðum hjá körlum sem 
greinast með krabba-
mein í blöðruhálskirtli 
og þeirra aðstandend-
um.

• Að skipuleggja fjöl-
breytt félagsstarf fyrir 
karla með krabbamein í 
blöðruhálskirtli og þeirra 
aðstandendur, til dæmis með Hellinum og Makafélaginu.

• Halda uppi fræðslu um krabbamein í blöðruhálskirtli, við greiningu og 
eftir meðferðir. 

• Vinna að því að styrkja heilsugæslu, stuðla að forvörnum og efla 
snemmgreiningu á krabbameini í blöðruhálskirtli.

Hvernig er þettÀ svo gert?

• Vefsíður www.framfor.is og www.framforiheilsu.is. Mjög mikið af upp-
lýsingum, eins og svör lækna (stutt myndskeið), fræðsla, reynslusögur, 
hvað er gerast í Hellinum og margt fleira.

• BæklingÀr Almennt um krabbamein í blöðruhálskirtli, næstu skref og 
spurningar við greiningu.

• Hellirinn Samfélagsmiðstöð þar sem karlar hittast, ræða málin og 
læra hver af öðrum með reynslusögum og fleiru.

Verkefni hjÁ FrÀmför:

• SÀmtÀl Á öllum stigum við menn sem hafa verið í þessum sporum. 
Sími 843 5565 og netfangið framfor@framfor.is.

• JÀfningjÀstuðningur í síma eða hittingi.

• TengiliðÀkerfi fyrir nýgreinda. Nöfn og tenging við aðra sem eru eða 
hafa verið í sömu sporum.

• VefsíðÀ www.framfor.is. Stuðningsumhverfi við greiningu á krabba-
meini í blöðruhálskirtli (líka á www.framforiheilsu.is).

• FjÁröflun fyrir verkefni Blái trefillinn / styrktarvinir / styrkir.

• FyrirlestrÀr og kynningÀr

• VeftímÀrit Hellisbúi.is en þar komið er á framfæri alls konar fróðleik.

​Tilgangur krabbameinsfélagsins Framfar-
ar, félags karla með krabbamein í blöðru-
hálskirtli og aðstandenda, er að styðja 
karla með krabbamein í blöðruhálskirtli, 
maka þeirra og aðstandendur.

Hvert get ég leitað?

​Hlutverk Krabbameinsfélagsins 
Framfarar

H
vernig eru fyrstu skrefin til að athuga hvort maður 
gæti verið með blöðruhálskirtilskrabbamein? Það 
er ekki flókið ferli en vefst engu að síður fyrir 
mörgum. Það er alltaf hægt að hafa samband við 

Krabbameinsfélagið Framför – framfor@framfor.is eða í 
síma (+354) 8435565. Karlar eiga það til að gera lítið úr 
þessum hlutum og bara fyrir örfáum áratugum var þetta 
alls ekki rætt! Þá er nú gott að makar, aðstandendur, vinir 
eða einhverjir stígi inn. Það þarf að hafa í huga að oft eru 
engin einkenni svo að menn skilja ekki af hverju er verið að 
brasa í þessu.

Fyrst er að hafa samband við til dæmis heimilislækni og 
biðja um að mæla PSA-gildi. Oftast vísar hann beint á að 
láta taka blóðprufu á spítala eða heilsugæslustöð. Þá er 
tekið blóð, alveg eins og margir fara í til dæmis þegar verið 
er að gefa blóð.

SýnÀ Àfsökunum skilning
Í lauslegri athugun og samtölum við karla komu upp 

afsakanir. Þær má ekki leiða hjá sér heldur sýna þeim 
fullan skilning því fæstir eru að gera sér upp óöryggi eða 
jafnvel hræðslu. Sumum finnst erfitt eða óþarfi að tala við 
lækni, nokkrir eru hræddir við nálar og fleiri eru einfaldlega 
hræddir við að fá niðurstöðu sem þeir vilja ekki fá. Vissu-
lega virðast þessar afsakanir slappar en eru eiginlega 
einmitt svakalega slappar þegar PSA-mæling er hunsuð 
með alvarlegum afleiðingum síðar. Ef PSA-gildið er komið 
yfir viðmiðunarmörk er líklegt að heimilislæknir vísi þér til 
sérfræðings. Ef niðurstaðan úr PSA er svo lág að engin 
ástæða er til að fara lengra með þetta þá er hægt að ganga 
glaður og sperrtur út í lífið. Jafnvel svo brattur að hvetja 
aðra til að taka þessi fyrstu skref.

TÀkið einhvern með ykkur
NæstÀ sem gerist eftir að rannsóknarstofan er búin 

að fá niðurstöðu um hvað PSA-gildið er hátt er að til 
dæmis heimilislæknir eða krabbameinslæknir hefur 
samband og fundur með þeim er ákveðinn. Í framhaldinu 
ákveður læknirinn að taka sýni og/eða senda í skanna 
en það er ekki svo vont miðað við að gera ekki neitt 

heldur sigla inn í frekari og jafnvel óafturkræf veikindi.
Það verður aldrei nóg hamrað á því að hafa einhvern 

með sér í viðtal – hvort sem er maki eða vinur. Ástæðan er 
að þegar maður fær slæm tíðindi eða sláandi niðurstöðu 
á svoleiðis fundi þá í raun heyrir maður afskaplega lítið, 
upplýsingarnar fara einhvern veginn fram hjá.

Ef enginn aðstandandi er til taks má alltaf hafa samband 
við til dæmis Krabbameinsfélagið Framför og við reynum að 
aðstoða, jafnvel fara með á fundinn.

Ef Gleason-gildið reynist of hátt mun læknirinn ræða 
framhaldið en það framhald getur verið af ýmsum toga og 
mikil og góð þróun í þeim málum. 

Nokkur dæmi um úrræði
Virk eftirlit: Það þýðir að framhaldið er sett í bið enda 

krabbameinið hægvaxandi en vaktað vandlega með 
mælingum hvort eða hvenær þurfi að taka á málum. Með 
virkni og dugnaði við að fylgjast með gæti biðin orðið án 
vandræða í mörg ár.

BrottnÁm: Oft var það kallað uppskurður enda á sínum 
tíma tveir skurðir sem voru lengi að gróa. Nú er öldin önn-
ur, gerð eru nokkur lítil göt á magann, farið inn í hann með 
„fjarstýringu“, allt skoðað, blöðruháls tekinn og fjarlægður.

GeislÀr: Þá er litlum geislum skotið inn í líkamann og 
jafnvel miðað á korn sem búið er að koma fyrir í blöðru-
hálskirtlinum. Áður voru þessir geislar nokkuð „breiðir“ 
en nú eru komnir mun „mjórri“ geislar sem hafa minni 
aukaverkanir fyrir líkamann.

AndhormónÀmeðferð: Til að drepa sem mest af 
mögulegum krabbameinsfrumum fá sumir karlar svokölluð 
andhormónalyf. Þau drepa niður til dæmis testósterón því 
talið er nokkuð víst að testósterón næri krabbameinið.

Höfum ofarlega í huga að meðferðir eins og brottnám, 
geislar eða andhormónameðferð hefur ýmis aukaáhrif 
sem hafa áhrif á lífsgæði til lengri tíma.  Krabbameinsfé-
lagið Framför snýst um blöðruhálskrabba frá öllum hliðum, 
hvort sem er stuðningur þegar menn fá fréttina, hvaða 
meðferðir eru í boði eða hvernig á að snúa sér í þessu og 
yfirleitt látum við í Framför okkur mjög margt varða sem 
tengist blöðruhálskirtilskrabba.

Þung en nauðsynleg fyrstu skref
​Hvað skal gera ef grunur er um blöðruhálskirtilskrabbamein?

Blái      trefillinn

ÞÚ STENDUR EKKI EINN
göngudagurinn verður í Heiðmörk  

sunnudagurinn 9. nóvember kl. 11:00

Sunnudaginn 9. nóvember kl. 11:00 verður stutt gönguferð í Heiðmörk. 

Skemmtilegir fararstjórar frá Fjallafjöri sjá um að halda uppi fjörinu. 

Við hittumst á Borgarstjóraplaninu.

Nánar á www.blaitrefillinn.is/gongudagur

Stöndum með Krabbameinsfélaginu Framför gegn krabbameini í blöðruhálskirtli 

hjá körlum. Það greinast fjórir og einn deyr í hverri viku.

Þú getur keypt næluna í apótekum Lyfju, Lyf og heilsu, Apótekaranum  

og á bensínstöðvum N1 og Olís og á www.blaitrefillinn.is

ÚtgefÀndi Krabbameinsfélagið Framför ÁbyrgðÀrmÀður 

Guðmundur Páll Ásgeirsson Umsjón Svanhvít Ljósbjörg 

Gígja svanhvit@mbl.is BlÀðÀmÀður Arna Sigrún Haraldsdóttir 
arnasigrun@gmail.com Prentun Landsprent ehf

U
ndanfarin tuttugu ár hafa orðið miklar 
framfarir í meðferð krabbameins í 
blöðruhálskirtli. Margir sem greinast 
með þetta krabbamein lifa nú lengur og 

með meiri lífsgæði en áður. Eitt hefur þó lítið 
breyst á þessum árum.

Meira en fimmti hver karl sem greinst hefur 
með krabbamein í blöðruhálskirtli hefur á þessu 
tímabili verið kominn með meinvörp út fyrir 
blöðruhálskirtilinn þegar sjúkdómurinn upp-
götvaðist. Meðan krabbamein í blöðruhálskirtli 
er staðbundið eru meðferðarúrræði tiltölulega 
einföld og árangursrík. En þegar sjúkdómurinn 

hefur dreift sér verður meðferð flóknari, álag 
meira á sjúkling og aðstandendur og lífsgæðin 
skerðast meira og til lengri tíma.

Skipuleg skimun er nÀuðsyn
Evrópusambandið lagði árið 2023 til að 

aðildarríki þess hæfu tilraunaverkefni með 
skipulega skimun fyrir krabbameini í blöðruháls-
kirtli. Skipuleg skimun getur komið í veg fyrir 
erfið veikindi margra og dregur að líkindum úr 
kostnaði þegar til lengdar er litið.

Tilraunaverkefni með skimun eru nú í gangi 
víða í Evrópu. Lengst eru frændur okkar Svíar 

sennilega komnir og hæg 
heimatökin fyrir íslensk 
heilbrigðisyfirvöld að leita 
fyrirmynda þar. Það er ekki 
eftir neinu að bíða.

Endurhæfing O Ljósið
Þegar kemur að því 

að samtvinna líkamlega, 
andlega og félagslega 
heilsu í bataferli krabba-
meinsgreindra þá hefur 

endurhæfingarmiðstöðin Ljósið einstaka stöðu. 
Þar hefur fjöldi karla sem greinst hafa með 
krabbamein í blöðruhálskirtli fundið stuðning, 
styrk og eflandi sýn á lífið. Það er okkur í Fram-
för óskiljanlegt að þjónustusamningar við Ljósið 

séu gerðir frá ári til árs og það sé nánast háð 
duttlungum stjórnmálamanna hvort hægt sé að 
reka þjónustuna næstu tólf mánuðina.

Þann 11. nóvember næstkomandi verður 
krabbameinsfélagið Framför með málstofu þar 
sem þemað er „Meira en bara meðferð“. Við 
beinum sjónum að þeirri staðreynd að krabba-
mein snýst ekki aðeins um frumur og líffæri 
heldur líka um manneskjuna sjálfa.

Á málstofunni verða sagðar reynslusögur, 
rætt um andlegt og tilfinningalegt álag á sjúkling 
og fjölskyldu, bjargráð og þrautseigju. Einnig 
verður fjallað um lækningamátt samræðu jafn-
ingja í endurhæfingu og í starfi Framfarar. 

Málstofan fer fram í húsi Krabbameinsfélags 
Íslands við Skógarhlíð þriðjudaginn 11. nóvember 
kl. 16–17.30.

​Guðmundur Páll 
Ásgeirsson

Of margir greinast of seint
​Pistill frá formanni krabbameinsfélagsins Framfarar: Guðmundur Páll Ásgeirsson

KvillÀr sem komÀ frÀm síðÀr Á lífsleiðinni
Algengustu kvillar sem koma fram seinna á lífsleiðinni eru 

blóðleysi og beinþurrð en einnig er aukin áhætta á krabba-
meinum, til dæmis í blóði og beinberg, þekjufrumukrabba-

mein í hálsi og höfði, lifraræxli og heilaæxli. 

ErfðÀpróf getÀ skipt sköpum O líkÀ fyrir kÀrlÀ
Það er réttur hvers og eins að velja hvort hann fari í 

erfðapróf eða ekki og verður að virða þá ákvörðun. En til 
þess að taka þá ákvörðun verður fólk að vera upplýst um allt 
sem viðkemur því að vera arfberi. Fólk er ekki bara að taka 

ákvörðun fyrir sjálft sig heldur einnig afkomendur. Það eru 
50% líkur á því að genið erfist áfram, hvort heldur frá föður eða 

móður.
Þegar rætt er um BRCA-genið er fyrsta hugsun oft 

brjóstakrabbamein hjá konum. En karlar geta líka verið arfberar 
og það getur haft mikil áhrif á heilsu þeirra þar sem þeir eru í 
aukinni áhættu á að greinast með krabbamein í blöðruhálskirtli, 

brjóstum, brisi og að fá sortuæxli. Ekki eru send sýni í erfðarann-
sókn hjá öllum sem greinast með krabbamein í blöðruhálskirtli en 
það er gert hjá þeim sem:

•Greinast ungir með blöðruhálskirtilskrabbamein

•Eru með sterka fjölskyldusögu um ýmist blöðruháls- eða 
brjóstakrabbamein

•Eru með þekkta BRCA2-stökkbreytingu í fjölskyldunni

•Greinast með krabbamein í blöðruhálskirtli með meinvörpum og 
eru hæfir í lyfjameðferð

Hvert skÀl snúÀ sér
Við hvetjum fólk til þess að fylgja Brakka-samtökunum á 

facebook og instagram. Samtökin eru með heimasíðuna www.
brca.is þar sem finna má alls kyns fróðleik. Einnig er hægt að 
hafa samband við Brakkasamtökin með því að senda tölvupóst á 
brca@brca.is.

Fyrirspurnir um erfðaráðgjöf er hægt að panta í Landspít-
alaappinu eða hægt að senda tölvupóst á esd@landspitali.is.

BRCA2-arfberar hvattir til að fara í erfðapróf

B
rakkagen – BRCA2 – getur skilað sér til afkom-
enda og haft ýmsar afleiðingar. Karlar sem fá 
blöðruhálskirtilskrabba gætu verið með slíkt gen 
og það gæti þá líka verið í afkomendum og ráð-

leggjum við öllum að íhuga þessi mál. Vissulega þung skref 
að ræða slíkt við afkomendur en gæti verið enn verra að 
sleppa því.

Brakkasamtökin hafa kynnt þessi mál af krafti, 
þekkingu og yfirvegun og gert okkur ljóst að það þarf 
að spá í að taka nokkur skref, þó erfið séu.

HættÀ ef bÁðir foreldrÀr eru með BRCA�
Ástæðan er sú að ef afkomendur og maki eru BRCA2-arfber-

ar eru líkur á að barn fæðist með alvarlegan sjúkdóm, Fanconi 
Anemia. Sjúkdómurinn kemur ekki eins fram hjá öllum og hjá 
25-40% finnast ekki þroskafrávik en einkenni geta bæði verið 
til staðar við fæðingu en einnig komið fram síðar á lífsleiðinni og 
draga sjúklinga oft til dauða.

 Nauðsynlegt að vita um Brakkagen

O
rðin PSA og Gleason koma oftar en ekki fyrir þegar 
talað er um krabbamein í blöðruhálskirtli. Þetta er 
skammstöfun á helstu aðferðinni til að finna vís-
bendingu um krabbamein í blöðruhálskirtli (PSA) og 

nafnið á greiningarkerfinu sem notað er til að skera úr um hvort 
frumubreytingar í blöðruhálskirtli séu krabbamein og hversu 
árásargjarnt það er ef sú er raunin (Gleason).

HvÀð þýðir þettÀ?
PSA-mæling hefur verið notuð til að skima fyrir bólgu í 

blöðruhálskirtli. PSA er mælanlegt í blóði og segir til um magn 
eggjahvítuefnis sem kallast Prostate Specific Antigen. Frumur 
blöðruhálskirtilsins framleiða þetta eggjahvítuefni. Hækkað PSA 
gefur til kynna að eitthvað sé að í kirtlinum.

Hafa ber í huga að PSA-mæling er ekki mæling á krabbameini. 
Margar ástæður geta verið fyrir hækkandi PSA, til dæmis hækk-

andi aldur, bólgur í kirtlinum, líkamleg áreynsla og fleira. Ef PSA-
gildi hækkar ítrekað eða skyndilega umfram viðmiðunarmörk þarf 
frekari rannsóknir til að skera úr um hvort krabbamein fyrirfinnst.

Hafa ber í huga að PSA-gildi segja ekki að fólk sé með krabba-
mein heldur er það oft fyrsta merki sem hægt er að mæla. Höfum 

líka í huga að PSA-mæling segir ekki allt og er enn talin af sumum 
læknum ekkert sérstök mæling en þó af mörgum talin „skásta“ 
eða „besta“ aðferðin í dag. Hins vegar er víða um heim verið að 
vinna í mun betri aðferðum og þegar þær hafa verið prófaðar og 
samþykktar verða þessar nýju aðferðir örugglega teknar upp á 
Íslandi.

Greining Á frumubreytingum
GLEASON- greiningarkvarðinn er kenndur við upphafsmann 

hans, lækninn og meinafræðinginn Donald Floyd Gleason. 
Gleason-gráður og -stig eru notuð til að flokka frumubreytingar í 
blöðruhálskirtli, hvort þær teljist krabbamein og þá hversu árásar-
gjarnt það er.

Mynstrin eða frumurnar fá Gleason-gráðu frá einum og upp í 
fimm. Gráður eitt til tvö teljast ekki krabbamein en gráður þrjú eða 
hærri teljast krabbamein. Frumur af gráðu þrjú teljast hægvax-
andi.

Gleason-stig er tala þar sem lagðar eru saman gráða þeirra 
frumna sem algengastar eru í sýni og gráða þeirrar frumu sem 
hæsta gráðu hafði. Stig sex (3+3) telst hægvaxandi og áhættu-
lítið. Fremur líklegt er að menn sem greinast með Gleason sex 
kjósi í dag að fara í virkt eftirlit fremur en brottnám eða geislun ef 
aðrir áhættuþættir eru ekki fyrir hendi.

Læknar geta útskýrt þetta nánar og fleira til.

PSA-mæling er notuð til að skima fyrir bólgu í blöðruhálskirtli.

Hvað er þetta 
PSA og Gleason?

Vísbending um krabbamein

​Ljósmynd/Colourbox

Slæmir beinverkir eru eitt af einkennum blöðruhálskrabbameins.

Dulinn sjúkdómur

 Möguleg einkenni blöðruhálskrabba

B
löðruhálskrabbamein uppgötvast stundum fyrir tilviljun svo það er 
gott fyrir alla karla eldri en 50 ára að láta árlega athuga PSA-gildi 
og líka karla upp úr 40 ára þegar saga um krabbamein er í ættinni 
og þá ekki bara blöðruhálskrabbi. Nær fimmta hvert krabbamein í 

blöðruhálskirtli hefur þegar við greiningu náð að dreifa sér út fyrir kirtilinn. 
Við skulum samt hafa í huga að PSA-próf segir ekki til um krabbamein 
heldur hvort það sé bólga í blöðruhálskirtli. Það gæti síðan gefið afdráttar-
lausa bendingu en stundum fer PSA-gildið hátt, jafnvel mjög hátt en samt er 
ekkert krabbamein.

Á vef Krabbameinsfélags Íslands eru góðar upplýsingar (www.krabb.is > 
Krabbamein > Blöðruhálskirtilskrabbamein), þar á meðal um einkenni. 

Helstu einkenni
Oftast eru engin einkenni. Stækki meinið getur það þrýst á þvagrásina og 

valdið einu eða fleirum einkennum:

• Þvagtregða, erfiðleikar að byrja þvaglát, kraftlítil þvagbuna, dropar í lok 
þvagbunu og/eða erfitt að tæma þvagblöðruna.

• Tíð þvaglát, sérstaklega á næturnar.

• Blöðrubólga, verkur eða óþægindi við þvaglát.

• Blóð í þvagi eða sáðvökva. Góðkynja sjúkdómar eru þó algengasta 
orsökin.

Gott er að vita að einkennin geta stafað af öðru en krabbameini en mikil-
vægt er að leita til læknis verði þeirra vart til að skera úr um hver orsökin er.

Einkenni sem ágerast hratt eða koma fram hjá körlum sem eru yngri en 50 
ára þarf alltaf að rannsaka. Hafi krabbameinið dreift sér til annarra líffæra 
getur það valdið eftirfarandi einkennum:

• Beinverkjum í mjöðmum, mjaðmagrind, hryggsúlu eða lærleggjum.

• Þreytu.

• Slappleika.

• Þyngdartapi.

M
akafélagið Traustir makar styður maka 
karla með krabbamein í blöðruhálskirtli með 
fræðslu, samveru og jafningjastuðningi til að 
létta álag og bæta lífsgæði. Hólmfríður Sig-

urðardóttir segir að makafélagið hafi sprottið af þörf 
maka karla sem greinast með krabbamein í blöðru-
hálskirtli. „Makar karla sem greinast með þennan 
sjúkdóm upplifa oft mikið tilfinningalegt álag dags-
daglega. Rannsóknir sýna að allt að 80% karla leita 
einkum til maka sinna vegna áhrifa krabbameinsins 
og þeirrar líðanar sem því fylgir. Þannig kemur þörfin 
bæði frá grasrótinni, frá mökunum sjálfum en líka frá 
félagsmönnum Framfarar sem sáu að krabbameinið 
hafði ekki síður áhrif á maka þeirra en þá sjálfa,“ 
útskýrir hún.

ViljÀ skÀpÀ stuðningsnet
Markmið makafélagsins er að skapa samfélag 

sem styður og eflir maka með fræðslu, samveru og 
jafningjastuðningi. „Við viljum bæta skilning og stuðla 
að meiri lífsgæðum para, ekki aðeins á meðferðartíma 
heldur einnig eftir að honum lýkur. Krabbamein í blöðru-
hálskirtli er meira en bara meðferðin sjálf. Lífið heldur 
áfram og áhrifin á samband og daglegt líf geta verið 
mikil.“ Félagið hefur tekið skýrt skref til að skapa stuðn-
ingsnet fyrir maka. Hólmfríður segir að makar hittist 
reglulega yfir veturinn í öruggu umhverfi þar sem hægt 
er að tala opinskátt um líðan, álag, ótta og breytingar 
sem fylgja greiningunni. „Makar segja að það sé mikill 
léttir að hitta aðra sem skilja nákvæmlega hvað maður 
er að ganga í gegnum,“ segir hún. Þá hefur félagið lagt 
áherslu á að fræðsluefni um krabbamein í blöðruháls-
kirtli taki mið af maka og aðstandendum svo að þeir fái 
nauðsynlegar upplýsingar og stuðning.

Greining getur hÀft víðtæk Áhrif Á mÀkÀ
Hólmfríður bendir á að krabbamein í blöðruháls-

kirtli hafi víðtæk áhrif á maka og samband þeirra við 
sjúklinginn. „Makar ganga í gegnum áfall og ótta þrátt 

fyrir að sjúkdómurinn sé ekki þeirra eigin. Þau finna 
fyrir mikilli ábyrgð og þurfa að sýna styrk. Samskipti 
í parasamböndum geta breyst, sum pör verða nánari 
en áður, önnur finna fyrir fjarlægð og skorti á nánd, 
sérstaklega þegar kynlíf og líkamleg tengsl breytast 
eftir meðferð. Daglegt líf getur snúist um lyfjameðferð, 
eftirlit og óvissu um framtíðina. Greiningin sjálf getur 
verið áfall, meðferðin krefst mikils og eftirköst hennar, 
eins og þreyta, ristruflanir, þvagleki og lágt sjálfsmat, 
geta reynst krefjandi. Reglulegu eftirliti fylgir oft ótti við 
endurgreiningu. Þetta reynir mjög á maka.“ 

Snemmgreining er mikilvæg
Þá leggur Hólmfríður ríka áherslu á mikilvægi 

snemmgreiningar. „Blöðruhálskirtilskrabbi þróast oft 
hægt en þegar hann greinist seint er meðferð flóknari 
og lífsgæði skert. Þetta á við um einn af hverjum fimm 
körlum.“ Hún bendir á að opnari og jákvæðari umræða 
um karlaheilsu skipti máli, þar sem það sé styrkur, ekki 
veikleiki, að taka ábyrgð á eigin heilsu. Hólmfríður segir 
að breytingar á viðhorfi karla sjáist nú þegar, meðal 
annars vegna fræðslu og stuðnings frá Krabbameinsfé-
lagi Íslands og Framför.

Hólmfríður Sigurðardóttir stýrir makafélaginu 
Traustum mökum hjá Krabbameinsfélaginu Framför. 

Stuðningur  
fyrir maka 
karla með 
krabbamein

 Traustir makar

​Ljósmynd/Unsplash

Það getur verið erfitt að nálgast og tala við einhvern sem 
greinst hefur með krabbamein en hér eru góð ráð. 

Hvernig á að 
byrja að spyrja?

F
ólk veit stundum ekki hvernig það á að tala við einhvern 
sem greinst hefur með krabbamein. En hér eru ýmis góð 
ráð sem fengin voru frá krabbameinsfélaginu Krafti.

• Það getur valdið leiða eða sársauka hjá þeim sem 
er veikur ef ekki er hringt, ekki er sýndur áhugi, umhyggja eða 
stuðningur og ekki haft samband eins og áður.

• Þú þarft ekki að vera smeyk/smeykur við að ræða krabba-
meinið. Farðu samt varlega í að gefa óumbeðin ráð. Spurðu 
spurninga eða hlustaðu eftir því hvort hann/hún vill tala um 
krabbameinið. Ef viðkomandi vill ekki tala um sjúkdóminn þá 
skaltu virða það.

• Reyndu ekki að taka stjórnina í samræðunum. Leyfðu við-
komandi að stjórna samtalinu.

• Veikindasögur annarra hjálpa ekki, allra síst þær sögur sem 
enda illa. Ekki þylja upp sögur af kraftaverkameðferðum sem 
þú hefur heyrt af.

• Þeir sem hafa greinst með krabbamein vilja ekki alltaf bara 
hugsa og tala um krabbameinið. Að hlæja og tala um annað 
er góð leið til að dreifa huganum.

• Sýndu skilning á ótta og áhyggjum viðkomandi en ekki vísa 
því frá með því að segja til dæmis: „Láttu ekki svona, þetta 
reddast eða þetta á eftir að ganga vel. Hresstu þig nú við og 
skelltu þér út.“

• Ekki vorkenna þeim sem er veikur. Sýndu frekar umhyggju 
með því að minna á að þú sért til staðar fyrir viðkomandi ef 
hann vill tala um líðan sína.

• Þú getur reynt að setja þig í spor þess veika en mundu að 
það er ekki hægt að skilja hvað hann/hún er að ganga í 
gegnum nema þú hafir svipaða reynslu.

• Sjúklingar eiga kannski erfitt með að biðja um hjálp en þú 
getur haft frumkvæði og sýnt aðstoð þína í verki. Haltu venj-
um þínum og bjóddu þeim sem er veikur með þér í göngu-
ferðir, bíltúra, samkvæmi eða á aðra viðburði, eins og áður. 
Hann eða hún segir bara nei ef þau treysta sér ekki.

• Hafðu samband áður en þú kemur í heimsókn. Varasamt 
getur verið að koma í heimsókn ef þú ert með flensu og með 
lítil börn þar sem ónæmiskerfi þess veika getur verið veikt.

• Vertu þú sjálf(ur) og hafðu ekki áhyggjur af því hvort þú sért 
að gera allt rétt. Talaðu frá hjartanu og breyttu samkvæmt 
þinni bestu vitund. Það eru engar vísdómsperlur sem hægt 
er að gefa þeim sem eru veikir. Hlustaðu, lærðu og leyfðu 
þér að þroskast með reynslunni.

 Ráð fyrir vini og fjölskyldu 

​Unsplash/Vitaly Gariev

​Það er gott fyrir karla sem vilja heyra frá öðrum körlum, 
hvernig þeim líður og hvernig þeir eru að tækla ýmsa kvilla, 
stóra og smáa, í sínu bataferli því Framför er batasamfélag.

Hellirinn góður staður að byrja á

H
ellirinn er félagsmiðstöð eða hittingur sem Krabba-
meinsfélagið Framför setti upp í mars 2024 og er til 
húsa í aðstöðu félagsins í Hverafold 1-3 í Grafarvogi. 
Þarna hittast karlar alla fimmtudaga milli klukkan 16 og 

18. Sumir koma fyrr og lenda þá í því að aðstoða við að hella 
upp á kaffi og raða kruðeríi á stóra diskinn.

Gott fyrir karla sem vilja heyra frá öðrum körlum, hvernig 
þeim líður og hvernig þeir eru að tækla ýmsa kvilla, stóra og 
smáa, í sínu bataferli því Framför er batasamfélag. Stundum er 
gott að fylgjast bara með og tala þegar manni hentar.

Þarna mæta karlar, allt frekar óformlegt og létt yfir, rætt er 
um ýmislegt sem körlum þykir mikilvægt eins og bíla, raf-
magnsbíla eða báta en við reynum að sneiða hjá pólitík og 
trúarbrögðum. Það tekst reyndar ekki alltaf.

Í boði Hellisins er kaffi, vatn og te en líka sæmundur og sæ-
mundur í sparifötum. Ef einhver veit ekki hver þessi sæmundur 
er má gera ráð fyrir að hann sé í yngri kantinum. Svo þegar 
mikið liggur við eða við höldum upp á eitthvað þá fáum við 
brauðtertur.

Félagsmiðstöð

Blái      trefillinn

Stöndum með Krabbameinsfélaginu Framför 

gegn krabbameini í blöðruhálskirtli hjá körlum. 

Það greinast fjórir og einn deyr í hverri viku.

Þú getur keypt næluna í apótekum Lyfju, 

Lyf og heilsu, Apótekaranum og  

á bensínstöðvum N1 og Olís og á  

www.blaitrefillinn.is

Með því að kaupa nælu Bláa trefilsins ert þú að leggja þitt af 

mörkum til að þinn maki, afi, sonur, bróðir, frændi eða vinur 

þurfi aldrei að ganga einn með krabbamein í blöðruhálskirtli.

Nánar á www.blaitrefillinn.is

SALA Á NÆLU BLÁA TREFILSINS
hefst fimmtudagurinn 6. nóvember

M
atti Ósvald Stefánsson markþjálfi sér um 
jafningjahópa í Ljósinu. „Hittingar sem eru 
kallaðir strákamatur eru fyrir eldri karla á 
föstudögum og yngri á þriðjudögum,“ segir 

Matti. „Hugmyndin var að gefa mönnum tækifæri til 
að hitta aðra menn sem eru í svipaðri stöðu og rjúfa 
einangrun sem fylgir oft þegar líf breytist, til dæmis 
eftir að hafa greinst eða misst stöðu í vinnu.“

Fundirnir byrjuðu sem hollur matur og spjall en þró-
uðust í traustan vettvang til að ræða líðan, sjálfsmynd 
og gildi í lífinu. „Mörgum finnst erfitt að mæta í fyrsta 
sinn en þegar umhverfið er öruggt og allir eru jafnir 
þá opna menn sig og tala um reynslu sína. Við búum 

til traust sem gerir þetta mögulegt. Ég segi stundum 
að karlmenn hittist ekki til að spjalla, þeir þurfa 
skýra ástæðu til að koma.“

Á fundunum nýta þeir í hópnum reynslu hver 
annars til að læra og styrkja sjálfsmyndina. Spurn-
ingarnar snúast oft um hvað skiptir mestu máli í 
lífinu og hvernig komast má aftur á réttan kjöl eftir 
að hafa verið kippt úr vegferð sinni.

Matti hvetur nýgreinda karla til að prófa að mæta. 
„Gerðu þetta ekki einn. Prufaðu einu sinni og sjáðu 
hvort þú viljir koma aftur. Það er ómetanlegt að hitta 
aðra sem eru í svipaðri stöðu eða lengra komna og 
læra af þeirra reynslu.“

Matti Ósvald 
Stefánsson

Jafningjahópar fyrir karla

 Tækifæri til að hitta aðra menn í svipaðri stöðu

G
uðmundur Oddgeirsson greindist með 
krabbamein í blöðruhálskirtli eftir reglulega 
skimun. Meðferðin var krefjandi, en stuðningur 
fjölskyldu og félagasamtaka hjálpaði honum 

að takast á við ástandið. Hann hvetur karla 55 ára og 
eldri til að heimta skimun og vera opnir um heilsuna.

„Er bið eftir bunu?“ spurði heimilislæknirinn minn, 
Sveinn Sveinsson, þegar ég var sextugur. Ég svaraði 
játandi en vissi ekki að PSA-mæling væri næsta skref. 
PSA-gildið mælir blöðruhálskirtilinn, en ég hafði aldrei 
heyrt um það áður. Fyrsta mælingin var innan viðmiða, 
en nokkrum árum síðar hækkaði gildið og þá hófst 
árlegt eftirlit hjá lækni.“ Eftir nokkur ár kom að því 
að PSA-gildið hækkaði enn og þá fóru fram frekari 
rannsóknir. Ómskoðun og sýnataka staðfestu illkynja 
æxli í blöðruhálskirtlinum. „Það var ekki beinlínis áfall,“ 
segir Guðmundur. „Mig grunaði að þetta gæti verið 
niðurstaðan. Hugurinn fór þó á fleygiferð, ekki síst vegna þess að 
bróðir minn lést úr krabbameini tveimur árum áður.“

Miklar aukaverkanir
Meðferðin hófst með hormónasprautu sem dregur úr karl-

hormónum og undirbýr geislameðferð. „Aukaverkanirnar voru 
miklar. Svitaköst, vöðvaverkir og karlmennskan féll í rot,“ segir 
hann. Geislameðferð hófst nokkrum mánuðum síðar og lauk eftir 
tuttugu skammta. Henni fylgdu fylgikvillar eins og þreyta og aukin 

viðkvæmni við þvaglát. Biðin á meðan var erfiðasta 
tímabilið í ferlinu og áhyggjur um stöðu mála stöðugar.

Meðan á meðferðinni stóð leitaði Guðmundur stuðn-
ings hjá Krabbameinsfélaginu Framför og í prógrammi 
Ljóssins. „Félagsskapurinn, fræðslan og samtölin við 
aðra karla hjálpuðu mér mikið. Þar hittumst við nokkrir 
reglulega og einnig er þar hægt að fá fræðslu. Ég er nú 
kominn í stjórn Framfarar,“ segir hann. Stuðningurinn og 
fræðslan skiptu sköpum í að takast á við líkamlegar og 
andlegar áskoranir meðferðarinnar.

Forgangsröðunin breytist
Þrátt fyrir áskoranirnar hefur Guðmundur tekið lífinu 

fagnandi. „Ég er hættur að vinna, orðinn eftirlauna-
maður, og hef getað einbeitt mér að fjölskyldunni, 
félagsmálum og bæjarpólitík. Þetta breytti forgangs-
röðuninni. Við keyptum nýbyggt raðhús í stað þess að 

gera upp gamalt og hyggjumst njóta tíma með fjölskyldunni sem 
aldrei fyrr.“ Hann leggur líka áherslu á mikilvægi hversdagslegr-
ar gleði: „Ég er að læra að meta smáatriðin í daglegu lífi sem 
áður fóru fram hjá mér. “ Guðmundur hvetur alla karla til að vera 
ábyrgir um heilsuna: „Skimun bjargaði mér. Karlar 55 ára og 
eldri eiga ekki að biðja um skimun, þeir eiga að heimta hana.“ 
Guðmundur þakkar sérstaklega eiginkonu sinni, Jóhönnu, fyrir 
ómetanlegan stuðning. „Við eigum enn margt eftir að læra um að 
lifa með þessu, en stuðningurinn gerir allt léttara.“

Guðmundur Odd-
geirsson situr í 
stjórn félagsins 
Framfarar.

Skimun bjargaði mér
 Mikilvægt að vera opinn um heilsuna

​Jafningjastuðningur og samtal er mikilvægt í glímu við krabbamein.

Hvað kostar og hver 
borgar brúsann?

​Allt er endurgjaldslaust í Framför

V
arðandi kostnað einstaklinga að vera með í Krabbameinsfélaginu 
Framför og/eða nýta þá þjónustu sem félagið býður upp á – þá er 
stefnan að allt sé endurgjaldslaust. Það hefur tekist og eingöngu fé-
lagsgjöld einu sinni á ári en þau eru valkvæð. Við söfnum ekki í sjóði, 

söfnum eingöngu fyrir útgjöldum.
Hver borgar þá brúsann? Í þessu fylgiblaði eru auglýsingar frá fyrirtækj-

um, félögum og stofnunum sem munu standa straum af rekstri félagsins. 
Framför er líka með veftímaritið www.hellisbui.is og svo borga margir hóflegt 
félagsgjaldið og ýmsa styrki. Félaginu hafa þá borist góðir styrkir frá ýmsum 
aðilum.

Í rÀun væri erfitt Àð veitÀ þjónustunÀ ef ekki væri fyrir þessi frÀmlög og 
fyrir þÀu þökkum við kærlegÀ8

MEIRA EN MEÐFERÐ 
Málþing um tilfinningar, stuðning og bjargráð verður 

11. nóvember í húsi Krabbameinsfélagsins

Blái      trefillinn

Stöndum með Krabbameinsfélaginu Framför gegn krabbameini í blöðruhálskirtli 

hjá körlum. Það greinast fjórir og einn deyr í hverri viku.

Þú getur keypt næluna í apótekum Lyfju, Lyf og heilsu, Apótekaranum og á 

bensínstöðvum N1 og Olís og á www.blaitrefillinn.is

Málþing fyrir karla sem greinast með krabbamein í blöðruhálskirtli 

verður haldið í húsi Krabbameinsfélagsins í Skógarhlíð 8 í Reykjavík 

þriðjudaginn 11. nóvember kl. 16.00-17.30.

Skráning á www.blaitrefillinn.is/malthing

​Á heimasíðu samtaka evrópskra sjúklingafélaga fyrir karla með blöðruhálskirtilskrabbamein er spjallmenni með mjög góða 
þekkingu á þessari tegund krabbameins og það talar íslensku. Það má spyrja það að hverju sem er og það svarar því vel.

Uppl ýsingar á öllum tungumálum og öflug gervigreind

Gagnleg heimasíða

S
amtök evrópskra sjúklingafélaga 
fyrir karla með blöðruhálskirtil-
skrabbamein, Europa-Uomo, 
hófu fyrir nokkru að bjóða upp 

á þýðingu á íslensku á öllu sínu efni. Þar 
er til dæmis sérhæft gervigreindarforrit 
og hægt að spyrja það á yfir 150 tungu-
málum, þar á meðal íslensku. Þar má 
finna gríðarlega miklar upplýsingar um 
krabbamein í blöðruhálskirtli og bætist 
sífellt meira við. 

SpjÀllfríður sem tÀlÀr íslensku
Ef farið er inn á vef samtakanna, 

www.europa-uomo.org, má sjá fjöl-

margar greinar og upplýsingar á ensku, 
þar á meðal fréttir úr starfi félaganna 
í Evrópu ásamt rannsóknum og margt 
fleira. Þar hafa líka birst greinar um 
Ísland. 

Efst á síðunni er blár flipi merktur 
Translate sem snýr öllu efni yfir á 
íslensku. Það þarf að hafa í huga að 
þetta er vélþýðing svo íslenskan er ekki 
fullkomin en dugar þó að mestu leyti til 
að skoða efnið.

Neðst á síðunni er lítill blár hringur 
með gervigreindarmerki. Ef smellt 
er á hann koma upp stutt skilaboð á 
ensku en neðarlega stendur: „Write 

your message here …“ Það er hins 
vegar hægt að spyrja á íslensku um 
næstum hvað sem er varðandi blöðru-
hálskrabbamein og svarið kemur á 
íslensku. Þýðingin er nokkuð góð og 
batnar jafnt og þétt.

Þráinn Þorvaldsson, okkar besti 
maður í gervigreind, skírði þessa 
gervigreind og þýðingu því við
kunnanlega kvennmannsheiti Spjall-
fríði. Það er búið að prófa að spyrja 
um ótrúlegustu hluti tengda blöðru-
hálskrabbameini og svo virðist sem 
Spjallfríður sé alltaf að bæta við 
þekkingu sína.

R
afn Hilmarsson þvagfæraskurðlæknir segir miklar 
framfarir hafa orðið í greiningu og meðferð blöðruháls-
kirtilskrabbameins á síðustu árum. Þjarkar, nákvæmari 
myndgreining og ný lyf hafa bætt bæði horfur og 

lífsgæði sjúklinga en áskorunin felst í vaxandi fjölda greininga 
með hækkandi meðalaldri þjóðarinnar. Rafn lærði þvagfæra-
skurðlækningar í Svíþjóð, nánar tiltekið í Lundi og Malmö. Hann 

segir að áhuginn á bæði skurðlækningum 
og meðhöndlun krabbameina hafi ráðið 
miklu um val hans á sérsviði. „Um það bil 
25% allra krabbameina eru meðhöndluð 
af þvagfæraskurðlæknum, þar á meðal 
blöðruhálskirtils-, nýrna-, þvagblöðru- og 
eistnakrabbamein,“ útskýrir hann.

Tæknin verður sífellt fullkomnÀri
Að sögn Rafns hefur þróunin í greiningu 

og meðferð blöðruhálskirtilskrabbameins 
verið gríðarleg á undanförnum árum. 
„Við notum nú segulómun til að greina 
staðbundin mein og jáeindaskanna til að 
kortleggja útbreiðslu sjúkdómsins,“ segir 
hann. „Þjarkatæknin hefur líka verið notuð 

við skurðaðgerðir hér á landi í um tíu ár og tæknin verður sífellt 
fullkomnari. Sama má segja um geislameðferðina. Ný tæki og 
meðferðarleiðir gera hana bæði nákvæmari og öruggari.“

Þá bendir hann á að lyfjameðferð hafi tekið stórt stökk fram 
á við: „Mörg ný lyf hafa komið fram sem hafa bætt horfur sjúk-
linga með dreifðan og ólæknandi sjúkdóm verulega.“

Rafn segir að framfarir í róbótatækni, myndgreiningu og 
skönnunum hafi haft djúpstæð áhrif á störf þvagfæraskurð-
lækna. „Þjarkatæknin hefur til dæmis gjörbreytt meðferð sjúk-
linga með staðbundið blöðruhálskirtilskrabbamein. Aðgerð-
irnar eru fljótlegri, með minni blæðingu og verkjum, og flestir 
sjúklingar útskrifast samdægurs. Fylgikvillum hefur líka fækkað 
til lengri tíma,“ segir hann.

Aðspurður hvað sé fram undan í þróun greiningar og með-
ferða segir Rafn að tæknin muni halda áfram að þróast á öllum 
vígstöðvum. „Þjarkarnir verða betri, geislatækin verða betri, 
greiningarrannsóknir nákvæmari og lyfjameðferðir fjölbreyttari. 
Þetta er sífellt að verða nákvæmara og persónulegra.“

Fólksfjöldinn er Áskorun
Þrátt fyrir þessar framfarir segir Rafn að ein helsta áskorunin 

á Íslandi í dag sé einfaldlega fjöldinn. „Það er sífellt að fjölga 
körlum með blöðruhálskirtilskrabbamein. Meðalaldur við grein-
ingu er í kringum sjötugt og þar sem Íslendingum fjölgar hratt 
og sérstaklega eldra fólki þá fjölgar líka þeim sem greinast,“ 
útskýrir hann.

Að lokum leggur Rafn áherslu á mikilvægi forvarna og heil-
brigðs lífsstíls. „Blöðruhálskirtilskrabbamein er fyrst og fremst 
aldurstengt krabbamein. Því lengur sem karl lifir því meiri eru 
líkurnar á að hann fái það. En með heilbrigðu líferni, reglu-
legri hreyfingu, fjölbreyttu mataræði og hollri líkamsþyngd er 
hægt að draga úr líkum á krabbameinum almennt. Það kemur 
kannski ekki alltaf í veg fyrir sjúkdóminn en það eykur líkurnar 
á að þola meðferðina vel,“ segir hann.

Rafn Hilmarsson 
er yfirlæknir 
á þvagfæra­
skurðdeild.

Betri tækni eykur 
lífsgæði sjúklinga

​Þróun í meðferð og greiningu

K
rabbameinsgreining er áfall og óvissan er oft 
erfiðust. Harpa Ásdís Guðmundsdóttir, fé-
lagsráðgjafi hjá Krabbameinsfélaginu, hvetur 
fólk til að sýna sér mildi, leita stuðnings og 

muna að nærvera skiptir mestu.
Krabbameinsgreining er fyrir flesta mikið áfall. 

„Fyrstu viðbrögðin eru oft doði og óraunveruleika-
tilfinning,“ segir Harpa Ásdís Sigfúsdóttir félagsráð-
gjafi hjá Krabbameinsfélaginu. „Sumir upplifa mikinn 
kvíða, hræðslu eða reiði og óvissan er yfirleitt það 
sem reynist fólki erfiðast.“

Að ÀðlÀgÀst nýjum veruleikÀ
Fyrir þá sem lifa með langvinnu krabbameini er 

áskorunin önnur: Að aðlaga sig að nýjum veruleika. 
„Það þarf að finna jafnvægið milli þess að lifa með 
sjúkdómnum án þess að hann taki yfir allt lífið,“ segir 
Harpa. „Margir þurfa að fara reglulega í eftirlit og 
skoðanir, sem getur valdið miklum kvíða. Svo bætast 
við aukaverkanir meðferðar sem hafa mismikil áhrif 
á fólk.“ Hún segir lykilatriði að reyna að viðhalda 
lífsgæðum og finna leiðir til að gera daglegt líf eins 
innihaldsríkt og mögulegt er, þrátt fyrir veikindin.

Aðstandendur gegna lykilhlutverki en þurfa líka að hugsa um 
sjálfa sig. „Þeir upplifa oft sömu tilfinningar og sá sem er veik-
ur, kvíða, depurð og hjálparleysi. Það mikilvægasta er að vera 
til staðar án þess að reyna að leysa öll vandamál. Nærvera 
skiptir meira máli en orð.“

Harpa leggur áherslu á að aðstandendur haldi 
áfram að sinna eigin heilsu, vinum og áhugamálum 
án samviskubits. „Gott er að spyrja hvað maður geti 
gert til að vera til staðar í stað þess að reyna að lesa 
hugsanir.“

Að leitÀ sér hjÁlpÀr
Kvíði og depurð eru algeng viðbrögð eftir grein-

ingu. „Um 25-30% krabbameinssjúklinga upplifa 
geðræn vandamál sem tengjast sjúkdómnum, og 
allt að helmingur finnur fyrir verulegum kvíða,“ segir 
Harpa. „En það er mikilvægt að muna að þetta eru 
eðlileg viðbrögð við erfiðum aðstæðum en ekki alltaf 
merki um röskun.“

Krabbameinsfélagið býður upp á fjölbreytta 
þjónustu sálfræðinga, félagsráðgjafa og hjúkrunar-
fræðinga auk námskeiða og stuðnings fyrir bæði 
sjúklinga og aðstandendur. „Þjónustan er gjaldfrjáls 
og í boði bæði í Reykjavík, á Akureyri og í fjarviðtöl-
um,“ segir Harpa.

Að lokum leggur hún sérstaka áherslu á að karl-
menn leiti sér hjálpar. „Þeir upplifa sömu tilfinningar 

og konur en eru oft tregari til að tala um þær,“ segir hún. 
„Rannsóknir sýna að karlar sem fá stuðning víðar en bara frá 
maka standa sig betur andlega. Þeir geta þá nýtt tímann með 
fjölskyldunni í eitthvað jákvæðara. Við hvetjum karlmenn til 
að nýta sér þjónustu Krabbameinsfélagsins – það getur skipt 
sköpum,“ segir Harpa að lokum.

Harpa Ásdís 
Guðmundsdóttir, 
félagsráðgjafi hjá 
Krabbameinsfé­
laginu, hvetur fólk 
til að sýna sér mildi, 
leita stuðnings og 
muna að nærvera 
skiptir mestu.

Krabbameinsgreining er mikið áfall
​Kvíði og depurð algeng viðbrögð eftir greiningu


